
Geàrr-chunntas 
Tha am pàipear seo air co-dhùnaidhean pròiseact rannsachaidh stèidhichte ann am bun-sgoil a bha a’ 

cleachdadh modhan measgaichte a bheachdachadh. Bha an rannsachadh airson buaidh aig dùnadh 

sgoiltean air sgàth ‘s a’ ghalair lèir-sgoilte Covid-19 agus na h-amannan ionnsachadh dachaigh air 

togail cànain ann an cloinn ann am bun-sgoile anns a’ chiad bliadhnaichean den bun-sgoile a sgrùdadh. 

A’ cleachdadh dàta a chaidh a chruinneachadh tro shuirbhidhean phàrantan is thidsearan, còmhla ri 

fiosrachadh bho sgùdadh agus measaidhean sa chlas agus còmhraidhean leis na sgoilearan fhèin, bha 

toraidhean an rannsachadh seo a’ sealltainn nach robh mòran chothroman aig a’ mhòr-chuid de cloinne 

Gàidhlig a chleachdadh san dachaigh ro agus aig àm dùnadh sgoiltean, ach gun tug stuthan 

ionnsachaidh air-loidhne, stuthan lèir-chlaistinneach (gu sònraichte an fheadhainn a rinn an tidsear) 

agus gèamaichean air-loidhne cothroman don cloinne a’ cumail leis ionnsachadh (cànain) agus a’ 

cruthachadh cothroman a’ Gàidhlig a thoirt a-steach don dachaigh ann an dòigh a bha cuideachail don 

luchd-cùraim le a bhith a’ faighinn seachad air an iomagainean a thaobh obair-dachaigh tro mheadhan 

na Gàidhlig agus iad a’ faireachdainn gu bheil iad nam pàirt de phròiseas ionnsachaigh an cuid cloinne. 

 

Faclan-luirg: Foghlam tro Mheadhan na Gàidhlig, foghal mion-chànanan, conaltradh phàrantan, 

dòighean rannsachaidh measgaichte, togail cànain 

Ro-ràdh 
Coltach ri iomadh dùthaich eile, chaidh na sgoiltean ann an Alba air an dùnadh airson teagasg aghaidh-

ri-aghaidh airson a’ mhòr-chuid de chloinn aig toiseach a’ ghalair lèir-sgaoilte Covid-19 tràth san 

earrach 2020. Ann an Alba lean a’ chiad dùnadh nan sgoiltean seo chun Lùnastal 2020, agus an uair 

sin chaidh seo a leanntainn le dùnadh nan sgoiltean eile san Fhaoilleach 2021, a mhair dà mhios. Aig 

àm dùnadh nan sgoiltean chaidh an teagasg agus ionnsachadh ath-smaoineachadh, air falbh bho modh 

traidiseanta, le clann an làthair anns an t-seòmar-teagasg agus a’ gabhail pàirt ann an ionnsachadh 

aghaidh-ri-aghaidh, gu modail a bha ag amas air solarachadh foghlaim air astar. Bha solarachadh 

foghlaim air astar a’ gabhail a-steach an dà chuid teagasg sioncronaich, far am biodh a' clann agus 

daoine òga a’ gabhail pàirt ann an seiseanan beò, cho math ri teagasg neo-shioncronach far an deach 

gnìomhan a thoirt seachad airson a thoirt gu buil ach gun stiùireadh an luchd-teagaisg (Brown et al., 

2021). 

Bha dùnadh nan sgoiltean airson teagasg air a thachairt aig an aon àm ri cuingealachaidhean sòisealta 

eile air coinneamhan aghaidh-ri-aghaidh agus com-pàirteachadh ann an cur-seachadan ann am 

buidheann. Tha còmhradh air dùnadh nan sgoiltean air a bhith stèidhichte air buaidh àicheil a th’ aig 

na cuingealachaidhean air slàinte is sunnd cloinne (faic, mar eiseimpleir, (Chaabane et al., 2021; 

Hoffman & Miller, 2020; Wu et al., 2022) agus an dòigh anns a bheil seo air àrdachadh neo-ionannachd 

ion-chur agus inntrigidh ri goireasan teagaisg (Bayrakdar & Guveli, 2020; Pensiero et al., 2020) far a 

bheil Riaghaltas na h-Alba (2021) ag aithneachadh ‘s dòcha nach d’ fhuair clann agus daoine òga an 

curraicealam slàn. Ach, ged a tha am fòcas air faighinn seachad air ‘ionnsachadh air chall’ (Nugroho et 

al., 2020; Whitehead et al., 2021), bha seo cuideachd àm de ùr-ghnàthach ann an teagasg agus 

ionnsachadh, far an robh cothroman air an cruthachadh do luchd-foghlaim gus cleachdaidhean agus 

mothan-obrach làithreach teagaisg agus ionnsachaidh a mheasadh agus ro-ionnleachdan teagaisg ùra 

fheuchainn. 

Bidh an aiste seo a’ beachdachadh toraidhean pròiseact air beag-sgèile agus ioma-mhodhail 

stèidhichte air rannsachadh neach-cleachdaidh. A’ cleachdadh dàta a chaidh a chruinneachadh tro 

shuirbhidhean phàrantan is thidsearan, còmhla ri fiosrachadh bho sgùdadh agus measaidhean sa chlas 

agus còmhraidhean leis na sgoilearan fhèin, bha an rannsachadh seo airson buaidh gnìomhan 

litearrachd agus stuthan airson ionnsachadh na Gàidhlig neo-shioncronach air adhartas agus com-

pàirteachas leis a’ chànan, an dà chuid ro agus an dèidh dùnadh nan sgoiltean. Bha an rannsachadh 

seo a’ sealltainn gun robh clann a bha an sàs gu dìlseach ann an gnìomhan obair-dachaigh air-loidhne 

nas earbsach agus nas fhèarr cleachdadh na Gàidhlig an coimeas ri clann nach robh an sàs no dìreach 

an sàs nas lugha na 50%. 

Tha na toraidhean a’ sealltainn cuideachd gur e am prìomh luchd-cùraim na cloinne am buaidh as 

motha ann an coileanadh gnìomhan obair-dhachaigh no ionnsachadh dhachaigh aig a’ chlann. Thug 

buaidh factaran teicneolas (inntrigidh gu innealan augs litearrachd didseatach) buaidh air coileanadh 

cho math ri ideòlasan ionnsachadh na Gàidhlig agus faireachdainn a thaobh comasan taic a thoirt dhan 

chuid cloinne. An taca ri gnìomhan obair-dachaigh traidiseanta, a tha gu tric a’ gabhail a-steach 

leasachadh sgilean litearrachd tro ghnìomhan leughaidh is sgrìobhaidh, bha luchd-cùraim nas toilichte 

a bhith a’ toirt taic ri gnìomhan lèir-chlaistinneach neo-shioncronach agus bha seo a’ ciallachadh gun 

robh barrachd Gàidhlig air a cleachdadh aig an taigh. Tha na co-dhùnaidhean seo a’ toirt cothrom gus 

modhan-obrach a thaobh obair-dachaigh, an dà chuid taobh leasachadh cànain agus literrachd cho 

math ri roinnean ionnsachaidh eile ath-smaoineachadh gus com-pàirteachas ionnsachaidh eadar an 

sgoil agus an dachaigh a bhrosnachadh agus a neartachadh. 

Co-theacsa an rannsachaidh 
‘S ann stèidhichte ann an sgoil far a bheil Foghlam tro Mheadhan na Gàidhlig (FtMG) a sholarachadh. 

Aig àm an rannsachaidh seo, bha FtMG ga lìbhrigeadh ann an 61 àitichean thar 15 de na 32 

ùghdarrasan ionadail ann an Alba, le 3,701 sgoilearan (0.9% den sgoilearan aois bun-sgoile ann an 

Alba) (Morgan, 2021). Tha FtMG stèidhichte air bun-phrionnsabalan foghlam mhion-chànanan 

bonntaichte air teagasg Fraingis gu sgoilearan aig a bheil Beurla ann an Canada (Genesee & Jared, 

2008) agus a tha air amas air dèanamh cinnteach gum bi co-ionnanachd fileantachd agus litearrachd 

ann an Gàidhlig agus Beurla aig a’ chlann (Her Majesty’s Inspectorate of Education (Scotland), 2011). 

Ann an Alba tha seo a’ ciallachadh gum bi teagasg agus ionnsachadh a’ cleachdadh na Gàidhlig a-

mhàin (bogadh slàn) airson a’ chiad tri bladhna, leis a’ Ghàidhlig fhathast na prìomh cànan teagasg 

agus ionnsachaidh an ceithir bliadhna mu dheireadh den bhun-sgoil ach far am bi a’ Bheurla a’ toirt a-

steach (O’Hanlon, 2010). 

Chan eil comas labahairt, no teaghlach aig a bheil a’ chànan no le ceanglaichean ris a’ Ghàidhlig, nan 

ro-ghoireasan airson FtMG (an taca ri foghlam cànain Sami ann an Nirribhidh far a bheil seo dìreach 

ann airson cloinne aig a bheil ceanglaichean teaghlaich ris a’ chanan (Jakobsen, 2011). Gu dearbh, 

chan eil a’ mhòr-chuid de chloinn ann am FtMG a’ fuireach ann an teaghlaichean far a bheil co-dhiù 

aon neach a’ bruidhinn na Gàidhlig (McLeod, 2010) agus ‘s iad a’ fuireach ann an coimhearsnachdan 

far a bheil nas lugha na 2% den sluaigh comasach a’ Ghàidhlig a bhruidhinn (National Records of 

Scotland, 2015). Tha seo a’ togail ceistean cudromach a thaobh adhbharan clàraidh. A rèir Ule et al. 

(2015), tha luchd-cùraim air co-dhùnaidhean a dhèanamh thaobh seòrsa de fhoghlam agus airson 

FtMG tha seo a’ ciallachadh gum bi iad a’ taghadh for-ghnìomhach a dhèanamh gus an cuid cloinne 

aca a chlàradh ann am FtMG (Johnstone, 2002). 

Chaidh aithneachadh le O’Hanlon et al. (2010) gu bheil luchd-cùram a’ taghadh FtMG airson an cuid 

chloinne airson iomadh adhbhar eadar-dhealaichte, a’ gabhail a-steach ceanglaichean ri dearbh-aithne 

ionadail is nàiseanta, ach cuideachd buannachdan (mothaichte) dà-chànanais agus foghlam dà-

chànanach. Tha factaran eile gan toirt buaidh air an taghadh aig luchd-cùraim seo – mar eisimpleir 

solarachadh FtMG san sgìre (agus còmhdail sgoile) no cliù na sgoile (O'Hanlon, 2014), ach cuideachd 

ro-bheachdan a thaobh meudan chlasaichean agus feartan an fhoglaim (Birnie, 2018; Stephen et al., 

2012). Tha co-dhùnaidhean aig luchd-cùraim a thaobh FtMG gu tric toinnte ach tha aon de na chnapan-

starra nas motha a chaidh ainmeachadh dìth comasan Gàidhlig, a’ ciallachadh nach fhaod iad an cuid 

cloinne a chuideachadh le ionnsachadh agus gu sònraichte obair-dachaigh (O'Hanlon, 2014). Tha seo 

a’ ciallachadh gun robh dùnaidhean na sgoile a sgàth ‘s Covid-19, far an robhar an dùil gum bi luchd-

cùraim a’ toirt taic ri ionnsachaidh aig an taigh (Hajar & Manan, 2022), air dùbhlan a bharrachd a thoirt 

orra. 

Tha na dùilean aig luchd-cùraim aig àm dùnadh nan sgoilean air sgàth ‘s Covid-19 air a bhith mar 

shìneadh de ghnìomhan obair-dachaigh, far am faodar obair-dachaigh a mhìneachadh mar ghnìomhan 

a tha air an toirt gu sgoilearan le tidsearan airson dèanamh taobh a-muigh co-theacsa na sgoile (Patall 

et al., 2008). Tha Epstein and Sheldon (2002) air obair-dachaigh a mhìneachadh mar an ceangal eadar 

àrainneachd ionnsachaidh na sgoile agus an taigh, le luchd-cùraim ga aithneachadh mar am prìomh 

dòigh anns am b’urrainn dhaibh a bhith an sàs le foghlam an cuid cloinne (Katz et al., 2014) agus taic 

a thoirt le cleachdaidhean obrach agus rianachd ùine (Farrell & Danby, 2015). Tha diofar dòighean aig 

an luchd-cùraim taic a thoirt dhan chuid cloinne le obair-dachaigh, a’ gabhail a-steach stiùireadh, a’ cur 

air dòigh uidhemachd (Fitzmaurice et al., 2020; Safriyani, 2022) ach cuideachd gam brosnachadh le 

taic saidhg-eòlach agus inntinn gus an obair-dhachaigh a choileanadh (Ule et al., 2015). Tha an ìre de 

com-pàirteachas luchd-cùrain stèidhichte air na beachdan aca fhèin a thaobh fhèin-èifeachdas agus 

comas (mothaichte) taic a chur ri ionnsachaidh aig a’ chlann aca (Green et al., 2007). 

Tha tidsearan bun-sgoile an dùil gum bi luchd-cùrain a’ toirt taic dhan cloinn aca le leasachadh sgilean 

litearachd is cànain tro (èisteachd ri) leughadh is litreachaidh (Fitzmaurice et al., 2020). Ann an FtMG 

bidh seo a’ ciallachadh leasachadh sgilean litearachd Gàidhilg, gu sònraichte aig ìre bogaidh de chiad 

threas bliadhna de bhun-sgoil, fòcas an rannsachaidh seo, agus ìre de fhoghlam far am bi luchd-cùraim 

an sàs nas trice ann am foghlam agus ionnachadh na cloinne aca (Daniela et al., 2021; Hornby & 

Lafaele, 2011). Tha na dùilean seo air dùbhlan sònraichte a thoirt aig luchd-cùraim le clann ann am 

FtMG oir tha e neo-choltach gu bheil iad fileanta sa chànan fhèin (O’Hanlon et al., 2010). 

Tha seo air dà-sgaradh a dhèanamh eadar seilbheachd aig an luchd-cùraim ann an soirbheachas – 

gun umhail air a’ mhìneachadh de seo – às dèidh an cuid cloinne a chlàradh ann am FtMG (Johnstone, 

2002) agus na comasan aca taic ionnsachaidh a thoirt dhaibh. Tha seo a’ ciallachadh gu bheil cuid de 

luchd-cùraim a’ faireachdainn iomagaineach (Kavanagh & Hickey, 2013), agus bidh seo, air 

adhbharachadh beachdean àicheil aig an luchd-cùraim a thaobh gnìomhan obair-dachaigh agus an 

deòin aca a bhith an sàs le ionnsachadh na cloinne agus an sgoil san fharsaingeachd (Fitzmaurice et 

al., 2020; Hornby & Lafaele, 2011). Faodaidh na beachdan seo, sgaoilte a-muigh no fillte a-staigh, air 

buaidh mhòir a thoirt ann am fèin-bhrosnachadh cloinne gus gnìomhan obair-dhachaigh a 

choileanachadh (Head, 2020; Hutchison, 2012; Patall et al., 2008). Bha na beachdan agus ideòlasan 

an luchd-cùraim gu sònraichte cudromach aig àm dùnadh sgoilean air sgàth ‘s Covid nuair a bha a’ 

mhòr-chuid de na ghniòmhan sgoile, coltach ri obair-dhachaigh, neo-shioncronach, leis an dùil gum bi 

luchd-cùraim air taic a thoirt dhan chlann seo a choileanadh (Safriyani, 2022). 

Bha dùnadh nan sgoilean a’ ciallachadh gun deach dòighean teagaisg cian èiginneach a stèidheachadh 

– cha deach na dòighean teagaisg sin air a dhealbhachadh ro-làimh mar phàirt de phrògram teagaisg 

is ionnsachaidh ach mar fhreagairt dhìreach dhan ghluasad gu teagasg agus ionnsachadh air loidhne 

(Hodges et al., 2020). Bha an gluasad seo gu cleachdadh teicneòlasan air-loidhne a’ ciallachadh gum 

bi iarrtasan na sgoile air toirt dhan dhachaigh (Head, 2020), agus, air sgàth ‘s nàdar èiginneach a’ 

ghluaisaid seo, bho ionnsachadh aghaidh-ri-aghaidh gu ionnsachadh air astar, cha dh’fhuair a’ chlann 

no an luchd-cùraim mòran taic ann an cleachdadh goireasan didseatach seo (Daniela et al., 2021), a’ 

toirt bacadh a bharrachd air luchd-cùraim a bha aca ris na gnìomhachdan (proifeasanta) aca a chur air 

chois cuideachd (Hajar & Manan, 2022), agus factar eile ann an dàimh fhillte eadar am buidheann de 

chùram-cloinne seo le clann ann am FtMG agus na dùilean a thaobh taic le gnìomhan obair-dhachaigh. 

An rannsachadh 
Fhuair an rannsachadh seo cead beusail bho Chomataidh Beusachd Sgoil an Fhoglaim aig Oilthigh 

Shrath Chluaidh. Le cead a bharrachd bho ceannard na sgoile far an robh an rannsachadh stèidhichte. 

Chaidh an rannsachadh seo a’ leanntainn paradaidhm rannsachadh luchd-cleachdaidh (Baumfield et 

al., 2012), agus bha e stèidhichte ann an sgoil ann an ceann a tuath Alba le aonad FtMG. Tha 

suidheachadh an aonaid seo coltach ri suidheachadh a’ mhòr-chuid de na sgoiltean a tha a’ tabhann 

FtMG le aon no dhà chlas (dà chlas anns an sgoil a chaidh a chleachdadh airson an rannsachadh seo) 

far a bheil a’ Ghàidhlig ga chleachadh ach far a bheil a’ Bheurla na cànan sgoilearan eile. Bha na 

clasaichean FtMG san sgoil seo ioma-fhillte (le aon chlas a’ tabhann ìre làn-bogaidh agus an clas eile 

a’ tabhann ìre bogaidh. Bha an sgoil stèidhichte ann an coimhearsnachd far a bheil mu 1% den t-sluaigh 

comasach a’ Ghàidhlig a bhruidhinn. Aig àm an rannsachadh seo bha triùir tidsearan agus aon neach-

taic an sàs le FtMG. 

Bha an rannsachadh seo a’ cleachadh dòigh-obrach ioma-mhodhail, a bha a’ gabhail a-steach 

measadh air dàta bun-loidhne, a bha air an cruinneachadh mar phàirt de theagaisg agus ionnsachadh 

àbhaisteach air sgilean tuigse Gàidhlig na cloinne agus com-pàirteachas le obair-dhachaigh. A 

bharrachd air sin bha an fiosrachadh seo air leasachadh le ceisteachain airson luchd-cùraim agus 

còmhraidhean ionnsachaidh leis na cloinne. Thòisich an rannsachadh seo dìreach às dèidh fosgladh 

nan sgoilean san Lùnastal 2020 agus ga chumail a’ dol gus às dèidh an dàrna dùnadh nan sgoilean sa 

Ghiblean 2021. Bha an dàta air an cruinneachadh le sgoilearan ann am Bun-sgoil 2 (6 bliadhna a 

dh’aois) air an robhar den bheachd gun robh dùnaidhean nan sgoilean air buaidh as motha a chur, a 

thaobh leasachadh sgilean Gàidhlig, air sgàth ‘s dìth taic thidsearan agus bogadh sa chànan aig àm a’ 

chiad dùnadh nan sgoiltean (nuair a bha iad ann an clas bun-sgoile 1). 

Ceisteachan luchd-cùraim 
Fhuair a h-uile neach-cùraim cloinne a bha clàraichte ann am FtMG ann an sgoil cuireadh pàirt a 

ghabhail ann an ceisteachan phàrantan, a chaidh a chruthachadh agus a riaghladh air loidhne. Bha 

fèin-rianachd nan ceisteachan a’ ciallachadh gum b’urrainnear an suirbhidh a lìonadh aig àm a bha 

iomchaidh dha luchd-lionaidh (Bryman, 2012) agus gun robh freagairtean neo-ainmeach (McNeill, 

2005). Bha comas an t-suirbhidh a lionadh neo-ainmeach gu sònraichte cudromach anns an 

rannsachadh oir bha an neach-rannsachaidh aon de na tidsearan agus bha an luchd-cùraim eòlach 

oirre agus bha seo a’ ciallachadh gun robh luchd-fhreagairt comasach a bhith nas fosgailte (Dörnyei & 

Taguchi, 2009). Chaidh an ceisteachan a dhealbhachadh gus na ghabh e a lìonadh ann an ùine ghoirid, 

ann an 10 gu 15 mionaidhean agus bha 18 ceistean ann, le 13 dhiubh iomadh-roghainn agus 5 ceistean 

far a chaidh faighneachd dha luchd-lìionaidh freagairt nas fhaide a chur ann. B’ ann roghainneil a bha 

a h-uile ceist gus cothrom a thoirt dha luchd-lìionaidh na ceistean a bha iad ag iarraidh a fhreagairt. 

Bha na ceistean san t-suirbhidh air an dealbhadh gus sealladh farsaign a thoirt air ìre cleachdadh na 

Gàidhlig an cuid cloinne agus com-pàirteachadh ann an gnìomhan ionnsachaidh aig an taigh agus bha 

4 cuspairean farsaign aig a’ cheisteachan seo. B’ e cleachdadh na Gàidhlig aig an taigh no leis an 

teaghlach a bh’ aig a’ chiad chuspair. B’ e com-pàirteachadh ann an gnìomhan obair-dhachaigh ro 

dùnadh nan sgoiltean a bh’ aig an darna cuspair. Bha an treas cuspair na com-pàirteachadh ann an 

gnìomhan goireasan ionnsachaidh air loidhne aig àm teagasg agus ionnsachaidh cian èiginneach, leis 

an ceathramh fear co-cheangailte ris an treas cuspair agus a’ sgrùdadh inntrigidh ri goireasan air-

loidhne ann an dachaigh. Bha na ceisteachan air an sgaoileadh ri luchd-cùraim le clann ann an 

clasaichean bogaidh shlàn agus clann ann an clasaichean bogaidh, le àireamh bheag de luchd-cùraim 

aig an robh clann ann an dà chlas. 

Coimhideachd a’ chlas, measaidhean, agus conaltraidhean ionnsachaigh 
A bharrachd air ceisteachan luchd-cùraim, bha an rannsachadh seo air coimhideachd a’ chlas, le fòcas 

air gnìomhan labhairt agus èisteachd ann an teagasg agus ionnsachadh àbhaisteachd sa chlas. A 

bharrachd air sin, chaidh measaidhean clas air an coileanachadh le sgoilearan aig toiseach an teirm 

san Lùnastal 2020, dìreach às dèidh fosgladh nan sgoiltean. Bha am measadh seo air a chleachdadh 

a-rithist aig deireadh a’ chiad teirm san Dàmhair 2020. Bha am measadh air an cleachdadh ron sin san 

sgoil gus adhartas ann an leasachadh cànan nan sgoilearan a mheasadh agus ‘s iad stèidhichte air 

buill Curraicealam airson Sàr-mhaitheis ann an Ìre Tràth (a’ gabhail a-steach na chiad bliadhnaichean 

den bhun-sgoil) (Learning & Teaching Scotland, 2008). Bha an coimhideachd agus na measaidhean a’ 

gabhail a-steach aois agus ìre a’ chlann agus briseadh ionnsachaidh air sgàth ‘s dùnaidhean Covid. B’ 

conaltradh aghaidh ri aghaidh leis an tidsear a bh’ ann am measaidhean labhairt agus èisteachd; leis 

an tidsear a’ leughadh na ceist sa Ghàidhlig, leis an dùil gum biodh a’ chlann a’ freagairt. Bha an tidsear 

an uair sin a’ clàradh nan robh am freagairt sa Ghàidhlig, sa Bheurla, oir mura robh tuigse aig a' chlann. 

Mura robh a’ chlann a’ freagairt sa Bheurla no le freagairt ceàrr, bha am freagairt ceart ga thoirt seachad 

agus ga deilbheadh leis an tidsear, a rèir molaidhean thidsearan a thaobh mearachdan cànain (Her 

Majesty’s Inspectorate of Education (Scotland), 2011). 

Bha a h-uile sgoilear ann an clas làn-bogaidh air pàirt a ghabhail ann am measadh, ged nach robh iad 

uile an sàs mar chom-pàirteachaidh. Bha na coimhideachdan air am beachdachadh leis na tidsearan 

eile gus dèanamh cinnteach gun robh iad nan iomradh ceart de chomasan cànan agus adhartas na 

cloinne. Bha a h-uile sgoilear ann am BS1 gu BS3 air pàirt a ghabhail ann an dà mheasadh eile – às 

dèidh làithean saora an foghair agus fear eile ron làithean saora na Nollaige. Be seo an t-àm far an 

robhar a’ cleachdadh gnìomhan co-mheasgaichte. Bha gnìomhan co-mheasgaichte air am mìneachadh 

le Garrison and Kanuka (2004) mar ‘inntrigidh brìoghail eadar teagaisg agus ionnsachaidh aghaidh-ri-

aghaidh sa chlas agus gnìomhan air loidhne’. Bha na gnìomhan seo air an cur air dòigh gus taic a thoirt 

dha ionnsachaidh cho fad ‘s bha bacadh riaghailtean Covid a’ ciallachadh nach b’urrainnear stuthan 

mar leabhraichean agus duilleagan-obrach a thoirt dhachaigh. 

Bha na gnìomhan seo a’ gabhail a-steach gus cur ris an ionnsachadh cànain ann an seòmar-teagaisg. 

Bha taghadh de gnìomhan air-loidhne eadar-dhealaichte aig a’ chlann agus an luchd-cùraim, a’ gabhail 

a-steach goireasan lèir-chlaisneach air an cruthachadh leis an tidsear fhèin or le buidheann (foghlam) 

Gàidhlig. Chaidh iarraidh air a’ chlann comharrachadh dè na gnìomhan a rinn iad tron seachdain agus 

innse mun ionnsachadh aca fhèin anns an sgoil agus aig an taigh, aig deireadh gach seachdain. Bha 

na sgoilearan air pàirt a ghabhail ann an conaltraidhean ionnsachaidh cuideachd leis na tidsearan. 

Anns na còmhraidhean seo chaidh iarradh orra beachdachadh air com-pàirteachadh ann an gnìomhan 

dachaigh, aig àm dùnaidhean nan sgoiltean agus àm às dèidh sin, cho math ri cleachdadh na Gàidhlig 

aig an taigh. 

Toraidhean agus beachdan 
Tha sgrùdadh de mheasaidhean clas air adhartas comasan agus misneachd sa Ghàidhlig a mheasadh 

thairis air ùine. B’ e 42.9% a bh’ ann an cuibheas-meadhain nam measaidhean seo, a bha a’ tachairt 

dìreach nuair a dh’ ath-fhosgail na sgoiltean, Bha fosgladh na sgoiltean agus teagasg aghaidh-ri-

aghaidh, ann an àrainneachd bogaidh, ag adhbharachadh àrdachadh de 16% nuair a bha a’ chlann aig 

ath-mheasadh ann an Dàmhair. Cha b’ ann uile-choitcheann a bh’ ann an adhartas seo, le toraidhean 

dithis gun atharrachadh agus triùir le toraidhean nas ìsle, ach cha robh an ais-cheumnachadh seo 

brìgheil gu staitistigeach agus ‘s dòcha air adhbharachadh le làitean-saora de dhà sheachdain dìreach 

ron a’ mheasaidh. Thachair measadh eile dìreach ro làithean saora na Càisge, le àrdachadh de 24.1% 

an taca ris a’ mheasadh ann an Lùnsastal ach 8% an taca ris a’ mheasadh ann an Dàmhair nuair a 

thòisich gnìomhan co-mheasgaichte. 

Tha na toraidhean seo a’ sealltainn àrdachadh cumanta de chomasan cloinne ach tha sgùdadh 

mionaideach den treas measaidh agus, comas ri toraidhean measaidhean eile, a’ sealltainn gu soilleir 

buaidh com-pàirteachais obair-dachaigh air loidhne air comasan cànain. B’ e àrdachadh de 14.3% a 

bharrachd a th’ aig clann a bha air na gnìomhan air loidhne uile a dhèanamh an taca ris an àm eadar 

Lùnastal agus Dàmhair, nuair nach robh gnìomhan obair-dhachaigh ann. Bha an àrdachadh ann an 

comasan gu tùr eadar-dhealaichte bhon adhartas a rinn cloinne nach robh ach an darna leth no nas 

lugha de gnìomhan obair-dhachaigh air loidhne a dhèanamh. Bha clann anns a’ bhuidheann seo air 

toraidhean àrdachadh le 1.8% eadar Dàmhair agus Dùbhlachd. Ged a tha e coltach gu bheil na 

toraidhean seo air buaidh eadar àrdachadh comasan cànain agus com-pàirteachas gnìomhan air-

loidhne air stèidheachadh, tha seo cuideachd air ceistean cudromach a thogail a thaobh adhbharan de 

chom-pàirteachas anns na gnìomhan seo. 

Teicneolas 
Bha sgrùdadh ceisteachan luchd-cùraim agus conaltraidhean ionnsachaidh leis a’ chlann a’ sealltainn 

adbharan iom-fhillte a thug buaidh, dìreach agus neo-dhìreach, air com-pàirteachadh agus coileanadh 

nan gnìomhan. B’ e inntrigidh de teicneolas agus faotainneachd ghoireasan gus na gnìomhan a 

choileanadh a bha aon de na h-adhbharan. Bha seo cuideachd air ainmeachadh mar bacadh agus 

adhbharachadh neo-ionnannachd foghlaim aig àm dùnadh na sgoiltean (Bayrakdar & Guveli, 2020; 

Dimopoulos et al., 2021; Easterbrook et al., 2022). Tha seo a’ ciallachadh nach robh innealan gu leòr 

ann airson a h-uile duine san teaghlach, gu sònraichte nan robh barrachd na aonar cloinne sa 

teaghlach, bha seo cuideachd air a dhearbhachadh le (Hajar & Manan, 2022), no innealan aig nach 

robh comasan gu leòr. A bharrachd air sin, bha cuid de luchd-cùrain air innse nach robh iad comasach 

cuid de na làraich-lìn a chleachdadh (mar eisimpleir bhideothan a chaidh air a chruthachadh le BBC 

Alba, an t-seanail Gàidhlig aig a’ BhBC oir nach robh cead Tbh aca) – ged a chaidh cuid de na goireasan 

air faotainn às dèidh làimh air làrach-lìn eile (an leithid YouTube) (Scottish Government, 2020). 

Cha be (dìth) goireasan teicneolach an aon adhbhar a bha air buaidh a thoirt air com-pàirteachas obair 

dachaigh. Mar a sgrìobh Farrell and Danby (2015) agus Head (2020), bha an luchd-cùraim nam ‘luchd-

geata obair dhachaigh’, gu sònraichte airson cloinne as òige. Anns an sgrùdadh seo chaidh dà sheòrsa 

de ghlèidheadh air aithneachadh: aon dhaibh co-cheangailte ri goireasan teineolach obair dachaigh 

agus am fear eile co-cheangailte ris a’ Ghàidhlig. Tha an dà seòrsa de ghlèidheadh seo air toirt buaidh 

air coileanadh obair dachaigh air loidhne ann an dòighean eadar-dhealaichte, ach ag adhbharachadh 

com-pàirteachas cuingichte cloinne. Ged a tha cuid de na sgrùdaidhean rannsachaidh (faic, mar 

eisimpleir Head (2020)) air aithneachadh gum b’fhèarr leis an luchd-cùraim leth-bhreacan cruthach de 

ghnìomhan agus stiùireadh obair dachaigh, cha robh toraidhean an rannsachaidh seo air an aon rud a’ 

sealltainn, le 84% de luchd-cùraim ag innse, anns an ceisteachan, gum biodh iad toilichte taic a thoirt 

dha obair dhachaigh air loidhne (le 16% air freagairt gum biodh iad air beachdachadh a bhith an sàs), 

ged an robh seo ron a bha ionnsachadh co-mheasgaichte air a chleachdadh leis na cloinne. 

Bha glèidheadh didseatach eile co-cheangailte ri sgilean teicneolach aig an luchd-cùraim. Bha na 

sgilean teicneolach seo, coltach ri faotainneachd ghoireasan aig an taigh, air bacadh a thoirt air taic 

luchd-cùraim le inntrigeadh agus coileanadh ghnìomhan (Safriyani, 2022). Bha feum aig na cloinne 

anns an rannsachadh seo air beagan taic (gu sònraichte aig an toiseach) le cleachdadh nan goireasan 

air loidhne agus bha luchd-cùraim mothachail air dùilean nan tidsearan gus taic a thoirt dha gnìomhan 

air loidhne. Bha an luchd-cùraim air uallach airson innse dha na tidsearan dè an obair a rinn an cuid 

cloinne aca agus bha cliath air a lionadh. Bha seo a’ ciallachadh gun robh na h-iarrtasan sgoile air an 

toirt dhachaigh (Head, 2020), a’ ciallachadh gun robh ìre de phroifeiseantachd air an toirt aig raon 

teaghlaich (McRobbie, 2013), a’ ciallachadh gum bi luchd-cùrain air stiùireadh a thoirt dhan chlann agus 

ag aithris adhartas ri tidsearan (Mahaffey & Kinard, 2020). 

Gàidhlig 
Bha freagairtean an ceisteanan cuideachd air ideòlasan luchd-cùraim ris a’ Ghàidhlig air taisbeanadh 

agus chìthear seo ann am freagairtean mu taic a thaobh obair dachaigh traidiseanta cho math ri air 

loidhne an cuid cloinne aca. Anns an rannsachadh seo bha 47% de luchd-cùraim air innse gun robh 

cuideigin san teaghlach (leudaichte) aig an robh a’ Ghàidhlig leis an robh a’ chlann comasach a’ 

Ghàidhlig a chleachdadh, ach, aig an dearbh àm bha iad cuideachd air aithneachadh nach robh a’ 

Ghàidhlig ga cleachdadh (mòran) aig an taigh. Bha luchd-cùraim air aidicheachadh gun robh iad an 

urrachd ris na tidsearan gus ion-chur Gàidhlig, agus bha seo a’ gabhail a-steach amannan nuair a bha 

an sgoil dùinte agus nuair a bha na tidsearan a thoirt seachad conaltraidhean air loidhne sioncronach. 

Cha robh a h-uile sgoilear an sàs leis na conaltraidhean seo ged-thà, bha luchd-cùraim air innse gun 

http://www.abdn.ac.uk/eitn


Education in the North 30(1) (2023) http://www.abdn.ac.uk/eitn 60 
 

 

robh trioblaidhean teicneolach aca ach cuideachd nach robh siostam conaltraidh air loidhne a’ còrdadh 

ris a h-uile sgoilear. 

Bha an com-pàirteachas cuingichte leis a’ Ghàidhlig, fiù ‘s nan robh comasan ann an cànan a 

chleachdadh aig an taigh, air am faicinn ann an ideòlasan a thaobh ghnìomhan obair dachaigh. Chaidh 

iarraidh air luchd-cùraim fiosrachadh a thoirt seachad a thaobh com-pàirteachas ann an ghnìomhan 

obair dachaigh. Ron dùnaidhean Covid-19 bha a’ mhòr chuid de na luchd-cùraim (84%) air innse robh 

an cuid cloinne a choileanadh an obair. Aig àm nan dùnaidhean bha seo a’ tuiteam gu 74% agus ged 

an robh duilgheadasan digiteach (mar a chaidh a bheachdadh roimhe) air buaidh air thoirt air seo, b’ 

be comasan luchd-cùraim fhèin a thaobh cànain a bh’ ann aon de na factaran nas motha. Bha na 

toraidhean seo a’ toirt ri rannsachadh aig O’Hanlon et al. (2010), agus a’ sealltainn nach eil earbsa aig 

luchd-cùraim taic a thoirt dhan cuid chloinne a thaobh togail cànain air sgàth ‘s sgilean cuingichte sa 

Ghàidhlig. 

Mar a sgrìobh Epstein and Sheldon (2002), chan eil ionnsachadh dìreach a’ tachairt ann an sgoil, ach 

cuideachd aig an taigh agus leis an teaghlach, le Fitzmaurice et al. (2020) ag ràdh gu bheil luchd-cùraim 

a’ faireachdainn gum b’ urrainn dhaibh taich a thoirt dhan chlann a thaobh ionnsachadh. Bha com-

pàirteachas luchd-cùraim air buaidh a thoirt air toraidhean ionnsachaidh aig a’ chlann, a’ toirt taic 

brosnachaidh agus coileanaidh (Daniela et al., 2021), le Howard et al. (2003) air aithneachadh gu bheil 

na h-ideòlasan seo gu sònraichte cudromach ann am prògramman bogaidh mion-chànanan mar FtMG. 

Tha dìth comasan cànain a tha ga chleachdadh na bacadh mòr dha phàrantan, le luchd-cùraim anns 

an rannsachadh ag innse gun robh duilgheadasan sònraichte aca le litearrachd, a bha gu tric, na fòcas 

gnìomhan obair dachaigh (Fitzmaurice et al., 2020). Bha seo a’ gabhail a-steach, mar eisimpleir, 

fonaigs no leughadh, le leabhraichean Gàidhlig gus leughadh a theagasg air comharrachadh mar 

dhoirbh gu sònraichte an taca ri leabhraichean Beurla aig an aon ìre, fiù le luchd-cùraim aig an robh 

beagan Gàidhlig, le aon neach-cùraim den beachd gu robh comasan cànain cuingichte a chur seachad 

a’ clann aca. 

Tha dìth comasan cànan na sgoile, Gàidhlig anns an rannsachadh seo, gus dìth taic a thoirt dhan cuid 

cloinne a’ ciallachadh, a rèir Kavanagh and Hickey (2013) air adhbharachadh dìth misneachd agus 

faireachdainn neo-bhrìgheil gu bheil luchd-cùraim comasach taic a thoirt dha ionnsachadh, agus seo, 

ag adhbharachadh iomagain, le aon neach-cùraim air innse anns a’ cheisteachan gun robh iad a’ 

smaoineachadh gur ann streasail a th’ ann an obair dachaigh Gàidhlig, agus cha robh seo cuideachail 

dhan chuid cloinne aca. Ged gun robh luchd-cùraim a’ faireachdainn iomaganach, cha robh iad a’ 

sìreadh taic bho taobh a-muigh, mar eisimpleir an taic nàiseanta saor an asgaidh le obair dachaigh 

(Gaelic4Parents - a chaidh a chur air chois le Stòrlann). Bha luchd-cùraim ann an rannsachadh seo air 

innse gu bheil iad eòlach air an làrach-lin seo ach cha robh iad ga chleachdadh, a’ ciallachadh gun robh 

cnapan-starra ann a thaobh taic bho taobh a-muigh. 

Bha na faireachadainn neo-bhrìgheil agus streas de dh’obair-dhachaigh tro mheadhan na Gàidhlig air 

buaidh mhòr a thoirt air dòigh ionnsachaidh aig a’ chlann. Fhuair clann anns an rannsachadh dìreach 

air 26 seachdainnean de fhoglam bogaidh ron a’ chiad dùnadh na sgoiltean ann am Màrt agus bha seo 

a’ ciallachadh gun robh iad fhathast aig ìre toiseachadh sgilean litrearrachd na Gàidhlig agus ged a bha 

iad ann an clas bogaidh, bha comasan cuingichte aig a’ chlann a thaobh labhairt agus tuigse na 

Gàidhlig. Bha seo a’ ciallachadh gun robh feum aig na sgoilearan seo taic fhaighinn bhon luchd-cùraim 

gus stiùireadh airson gnìomhan ionnsachaidh a’ tuigsinn, leis na tidsearan a thoirt seachad stiùireadh 

tron làrach ionnsachaidh aig an sgoil ann am Beurla, a’ cur cuideam air dìth comasan canain aig an 

luchd-cùraim, gan cur aghaidh nan gnìomhan agus a’ toirt ri beachan àicheil (Hutchison, 2012). Anns 

an rannsachadh seo bha seo a’ ciallachadh gun robh cuid de luchd-cùraim air goireasan agus 

gnìomhan ann am Beurla a thoirt dhan cuid cloinne aig àm dùnadh na sgoilean oir bha iad ‘nas fhasa’ 

agus bha iad nas fhasa fhaighinn na goireasan sa Ghàidhlig, gu sònriachte a thaobh litrearrachd agus 

fonaigs. 

Bha cleachdadh goireasan sa Bheurla airson gnìomhan a’ ciallachadh gun robh a’ chlann air ceangal 

a dhèanamh eadar cleachdadh na Beurla agus ionnsachadh, ged a bha seo an aon raon anns an 

robhar an dùil a’ Ghàidhlig ga cleachdadh agus bha seo a’ lagachadh an ceangail eadar inbhe agus 

cleachdadh a’ chànain nam beathannan. Nuair a thòisich na sgoiltean as ùire bha seo a’ ciallachadh 

nach robh cuid de na sgoilearan airson Gàidhlig a chleachdadh ann an seòmar teagaisg, agus thug 

seo buaidh àicheil air comasan Gàidhlig agus adhartas ann an leasachadh sgilean cànain. Tha 

toraidhean an ceisteachan a’ sealltainn gun robh tuigse aig luchd-cùraim air buaidh a thoirt air sgilean 

cànain an cuid cloinne ach cuideachd gu robh iad toilichte a thaobh cleachdadh dòighean ionnsachadh 

co-mheasgaichte, a bha a’ gabhail a-steach obair dachaigh air loidhne gus taic a thoirt aig ‘àm ath-

shlànachadh’. Bha luchd-cùraim air innse gum b’ fhearr leatha bhideothan a chaidh a chruthachadh leis 

na tidsearan, no bhideothan eile, agus geamaichean air loidhne airson gnìomhan obair dachaigh, a’ 

ciallachadh nach robh comasan sa Ghàidhlig riatanach, ach gum b’urrainn dhaibh taic a thoirt dhan 

cuid cloinne gun comasan Gàidhlig cho fad ‘s a bha iad dìreach air taic teicneolach a thoirt dhaibh (Ule 

et al., 2015) agus a’ toirt misneachd (Hajar & Manan, 2022), cho fad ‘s a bha a’ chlann a’ stiùireadh an 

ionnsachadh aca fhèin (Fitzmaurice et al., 2020). 

Às dèidh sgrùdadh freagairtean a’ cheisteachan bha na tidsearan a thoirt seachad bhideothan leotha 

fhèin mar obair dachaigh. Bha na bhideothan a’ cur ri teagasg, ionnsachadh agus cànan a chaidh a 

chleachdadh san t-seòmar-teagaisg agus bha luchd-cùraim air am moladh gan coimhead còmhla ris a’ 

chlann. Ann an conaltraidhean ionnsachaidh leis an tidsear chaidh iarraidh dhan a’ chlann nan robh iad 

air na bhideothan a chleachdadh ann an ionnsachadh aig an taigh. Bha a’ chlann uile air iomradh a 

thoirt air com-pàirteachadh luchd-cùraim, a’ cur taic ri toraidhean (Hutchison, 2012) a bha a' sealltainn 

gun robh mathraichean an sàs nas trice na athraichean, ach cuideachd gu bheil obair dhachaigh na 

cleachdaidh a tha a’ sgrùdadh le luchd-cùraim (Farrell & Danby, 2015), far an robh luchd-cùraim nam 

luchd-geata ann an com-pàirteachadh agus coileanadh obair-dachaigh. 

Bha freagairtean nan cloinne air an sgrùdadh a rèir ìre de chom-pàirteachadh leis an obair-dhachaigh 

air loidhne. Bha a’ chlann nach robh air na gnìomhan a choileanadh air innse gun robh cùisean 

teicneolach, gu sònraichte inntrigeadh air goireasan digiteach mar bhacadh. Bha cuid dhaibh cuideachd 

air ainmeachadh adhbharan ideòlach – gu tric tro innse nach robh an neach-cùraim ann gus taic a thoirt 

http://www.abdn.ac.uk/eitn


Education in the North 30(1) (2023) http://www.abdn.ac.uk/eitn 62 
 

 

dhaibh (mar eisimpleir: “tha mo mhàthair trang” no “bha mo mhàthair air dìochuimneachadh oir bha ise 

aig obair air a’ choimpiutair” no “cha robh mòran tìde gus an coimhead”) – ’s dòcha air sgàth dìth 

misneachd gus taic a thoirt dha ionnsachadh cloinne oir cha robh a’ chànan aca (Hornby & Lafaele, 

2011). 

Bha na cloinne aig an robh cothroman aca a bhith an obair dachaigh a dhèanamh leis an luchd-cùraim 

uile ag ràdh gun robh iad gan coimhead ri chèile, gu tric ag innse gun do chord na bhideothan leotha 

agus gun robh iad gan coimhead a-rithist agus a-rithst, “tha mamaidh toilichte gam chuideachadh le 

faclan ùra” agus clann eile ag ràdh gun robh na bhidheothan gu math cuideachail agus gun robh iad 

ag ionnsachadh còmhla ris an luchd-cùraim. Bha na freagairtean aig na cloinne seo air moladh gun 

robh cuid de luchd-cùraim toilichte a bhith nam com-pàirtiche ann an ionnsachadh an cuid cloinne agus 

nach robh dìth comasan na bacadh ann an taic, ach, gun robh seo na rud deimhinneach – a’ 

cruathachadh àrainneachd comh-ionnsachaidh agus ag atharrachadh co-chothrom leis an luchd-

cùraim ag atharrachadh bhon a bhith a’ stiùireadh an ionnsachaidh a-mhàin gu com-pàirteachadh ann 

am pròiseas ionnsachaidh, le aonar clann ag ràdh gun robh e “sporsail” a bhith ag ionnsachadh còmhla 

ris an luchd-cùraim. 

Co-dhùnadh 
Tha Foghlam tro mheadhan na Gàidhlig na prìomh dòigh gus a’ chànan a thogail ann an daoine òga 

agus tha an solarachadh air fàs air sgàth iarrtasan luchd-cùraim. Cha robh comasan cànain aig a’ mhòr-

chuid de luchd-cùraim aig na sgoilearan seo, no comasan an cànan a chleachdadh aig an taigh. Tha 

seo a’ ciallachadh gu bheil an tidsear na prìomh tùs de Ghàidhlig agus a’ cur bacadh air buaidh luchd-

cùraim ann an ionnsachadh (cànain) aig a’ chlann. Tha an rannsachadh seo air nàdar nan dùbhlan seo 

a sgrùdadh, a bha air an soillseachadh agus air am fàs nas miosa aig àm dùnaidhean sgoilean air sgàth 

‘s Covid. Aig an àm seo bha dùilean ùra aig luchd-cùraim (Hajar & Manan, 2022) agus bha cuideam air 

a chur air teicneolas, a’ ciallachadh gun robh iarrtasan na sgoile a’ tighinn dhachaigh (Reay, 2005). 

Tha an rannsachadh seo a’ sealltainn gun robh comasan cànain aig a’ clann air ardachadh nuair a 

thòisich teagaasg agus ionnsachaidh aghaidh-ri-aghaidh ann an suidheachadh bogaidh, le cuid de na 

cloinne gun mòran Gàidhlig aig àm nan dùnaidhean, leis an luchd-cùraim a thoirt seachad goireasan 

agus gnìomhan Beurla aig an àm seo. Bha inntrigeadh dòighean co-mheasgaichte, le gnìomhan air 

loidhne airson cleachdadh aig an taigh (bhideothan) air an cruthachadh gus taic a thoirt dha 

ionnsachadh agus teagasg san chlas air taic a thoirt dha adhartas le comasan Gàidhlig. Bha an 

adhartas seo an urra ri glèidheadh an luchd-cùraim a thaobh teicneolas agus ideòlasan. Bha 

glèidheadh teicneolas seo co-cheangailte ri goireasan agus sgilean digiteach aig an luchd-cùraim, ged 

a bha seo ga taisbeanadh ann an dòighean eadar-dhealaichte, mar eisimpleir tron a bhith ag ràdh gum 

b’fheàr leotha goireasan air pàipear airson an cuid cloinne ach cuideachd leis a’ clann ag innse nach 

robh innealan aig an taigh gus na gnìomhan a dhèanamh air loidhne. 

Bha tar-iadhadh eadar seo agus glèidheadh ideòlasan, le luchd-cùraim air innse gun robh iad (ron 

inntrigeadh dòighean ionnsachaidh co-mheasgaichte) a’ faireachdainn fo uallach agus nach robh iad 

a’ faireachdainn comasach taic a thoirt dha ionnsachadh na cloinne. Tha toraidhean an rannsachaidh 

seo a’ sealltainn gu bheil cleachdadh goireasan lèir-chlaisneach gus taic a thoirt ri ionnsachadh agus 

teagasg na tha a’ tachairt ann an seòmar teagaisg, nas cuideachail na gnìomhan litreachais 

traidseanta, ann am brosnachadh sgilean cànain agus a’ cruthachadh ideòlasan deimhinneach ri 

comasan cànain, fiù ‘s mura h-eil na comasan cànain aig an luchd-cùraim, a tha air misneachd a 

bharrachd air thoirt air (cleachdadh na) Gàidhlig agus comasan cànain, an taca ri clann aig nach eil na 

cothroman ionnsachaidh seo. 

Bha clann anns an rannsachadh seo ag ràdh gun do chòrd an ionnsachadh còmhla ris an luchd-cùraim 

riutha agus gun robh iad air na goireasan air loidhne air ath-chleachdadh a-rithist agus a-rithist. Chan 

fhoad solarachadh goireasan air loidhne air taobhaich air sgilean cànain ach cuideachd a’ gabhail a-

steach raonnan eile de churraicealam, mar eisimpleir matamataig a’ solarachadh tro mheadhan na 

Gàidhlig, a’ toirt seachadh àrainneachd cànanach na Gàidhlig aig an taigh. Ged nach fhaod farail neo-

ghnìomhach, mar eisimpleir bhideothan no goireasan eile, air adhbharachadh toraidhean nas fhèarr a 

thaobh sgilean càinain leis fhèin (Oh et al., 2020) tha seo air àrainneachd air cruthachadh a tha a’ 

gabhail a-steach na Gàidhlig agus far a bheil a’ chànan na phàirt den àrainneachd; a’ toirt na Gàidhlig 

air falbh bhon seomar-teagaisg agus ga toirt a-steach san dachaigh ann an dòigh far nach fhaod an 

luchd-cùraim comasach a’ chànan a chleachdadh agus ag ìsleachadh iomagain co-cheangailte ri obair 

dachaigh, agus aig an dearbh àm a’ brosnachadh com-pàirteachadh an luchd-cùraim (Epstein & Van 

Voorhis, 2012). 

Bha na toraidhean a’ sealltainn dòighean anns am b’urrainn ceanglaichean eadar com-pàirteachadh 

luchd-cùraim agus seòmar-teagaisg a neartachadh ann an suidheachaidhean eile far a bheil cànan na 

sgoile eadar-dhealaichte bho chànan an dachaigh, ach cuideachd nas farsainge gus taic a thoirt dha 

dh’ionnsachadh. Bha dùnaidhean nan sgoiltean air sealltainn gun gabh teichneolas ùra a chleachdadh, 

chan ann gus ath-sholarachadh teagasig aghaidh-ri-aghaidh, ach gus taic a thoirt dha dh’ionnsachadh 

agus teagasg agus mar dòigh iomlanach, ag aithneachadh gu bheil ionnsachadh a’ tachairt ann an 

iomadh raointean taobh a-muigh siostam an fhoglaim agus ag aithneachadh gu bheil luchd-cùraim na 

phàirt mòr ann an ionnsachadh seo.  

